
                                                            

     YOUR RIGHTS IN TRAFFIC COURT 

     ẸGBA WẸ VWẸ AGUARE RẸ IMOTO ẸGUA    

Esiẹ ẹbe sewe wọ vwọ churchi rẹ imoto ẹgua rẹ Ẹkuotọ rẹ, Illinois.  

Ofori nẹ wọ riẹ ẹgba wẹ. Obrorhiẹn na ka tota kẹ owavwan ọvuọvo kpahẹ ẹdjọ wẹ. Wo de vwẹ enanọ 
kpahẹ ẹdjọ re sewe na, oka rẹ orhiẹn re ke bru kpahọwẹ, yẹrẹ Ẹgba rẹ irhi wo vwori, vwẹ ẹwẹn kpotọ 
vwọ nọ kpanye. Reyẹ ibrẹro ẹvo vwo sẹ ọnana, rẹ ọchawẹ ukọ vwọ riẹn irueru rẹ aguare rẹ urhi ẹchọ 
rẹ imoto ẹgua mamọ, oji siẹ ọke wọ ka ghwọrọ vwẹ aguare kpọtọ.  

 

MAKE SURE YOU ARE AT THE RIGHT PLACE AT THE RIGHT TIME  

JẸ ỌMUWE ẸRỌ WỌ DIẸ ASA RẸ ỌGBARE VWẸ ỌKE RẸ ỌGBARẸ.   

Yẹrẹ (ọr)  

WỌ ME DIẸ ASA RẸ OFORI VWẸ ỌKE RẸ OFORI   

Nẹ ẹbe rẹ urhi ẹchọ rẹ imoto (okọ r’otọ) ẹgua rẹ ẹsi kẹwẹ na duvwotọ. Ẹkpeti rọde ọvo vẹ igogo ẹne, 
vẹ ekpeti ivẹ itete vwẹ evun rọye, rẹ ọvuẹwe nẹ suwo se kpẹ Aguare yẹrẹ ẹjo. Ẹkpeti rẹ ọkẹrẹ obo re 
siri na de si “Aguare ẹra fori-i” wọ ruẹ Evun rẹ uwevwi rẹ aguare na-a. Jọkpa nẹ wọ vẹ ọsiebe (Ekrake) 
rẹ irhi rẹ imoto ẹgua ẹcho tọta vwẹ ovakpo rọye, ọda vuẹwẹ nẹ wọ sa ruẹ evun rẹ uwevwi rẹ aguare 
na ẹnẹna. Ẹbe rurhi ẹchọ rẹ esi kẹwẹ fọri nẹ wọ phia vwẹ aguare-e, juwo niro vwẹ ovakpo na wọ ke 
ruẹ uwẹvwi rẹ aguare na-a, Obrorhiẹn  na ka riẹ nẹ wọ hevun rẹ uwevwi rẹ aguare na-a, erhe ke sẹ 
ẹdjọ wẹ-ẹ, Obrorhiẹn  na ji ke nyẹ ẹdjọ wẹ-ẹ.  

 

WHAT WILL HAPPEN IN COURT  

OBO RE KA VWIA VWẸ EVUN RẸ AGUARE  

Obrorhiẹn na ke sẹ odẹ wẹ, vẹ ukeri (number) rẹ ẹdjọ wẹ na. Ede sẹ ẹdjọ wẹ, biko yan kpẹ obaro rẹ 
Obrorhiẹn na.  

Oravwọ rẹ ẹsọsuọ rẹ ọka vwia, ọyẹ, Obrorhiẹn na ka vuẹ wẹ obo re vwo sewe ẹdjọ na, vẹ obo rẹ eke 
ruwẹ/yẹrẹ obo wọ ka hwa wọ da riabe/ede brorhiẹn hwe we, yẹrẹ wọ da ta nẹ wọ riabẹ. Ofori gangan 
(ọnabi fọ) nẹ wọ riẹ urhi re vwo muwẹ na vẹ osa wọ ka hwa/obo rẹ eke ruwẹ. Wo de vwẹ enanọ 
kpahẹ ẹdjọ re sewe na, osa wọ ka hwa, yẹrẹ obo rẹ eke ruwẹ, ọke nana wọ sa vwọ nọ.    

 

YOUR RIGHT TO AN ATTORNEY 

 ẸGBA WỌ VWORI KPAHẸ ẸREYỌ RẸ OGUẸDJỌ (LAWYER)   

Obrorhiẹn na de djotọ rẹ ẹdjọ re sewe na, kugbẹ obo re ke ruwe yẹrẹ osa wọ ka hwa, Obrorhiẹn na kọ 
ka nọwẹ nẹ so wọ guọnọ reyẹ ọguẹdjọ omudia kẹwẹ, gbenẹ wọvo ke mudia koma wẹ?  

Ọda diẹne oruchọ rẹ evwo sewe ẹdjọ na ọtẹ ọrẹ edese kpẹ ekarọn, wo vwẹ egba wọ sa vwọ reyẹ  
Oguẹdjọ. ọda diẹnẹ wẹwẹ ohwo rẹ ese nẹ ọsa nabe mudia Kiriguo-o, ọye ohwo rẹ ovwẹ osa     



ọbuẹbu-u, yẹrẹ ighọ rẹ ọvwọ reyẹ ọguẹdjọ rẹ obo wẹ-ẹ, Obrorhiẹn na kọ ka vwẹ ọguẹdjọ mu vwọ 
kẹwẹ wọ da ta nẹ akẹwẹ.  Wọ davuẹ Obrorhiẹn na nẹ ọvwẹ ọguẹdjọ mu, ke aka vuẹwẹ nẹ wo rhi siẹ 
ẹbe rẹ aguare rẹ evwọ duvwẹ iyọrin kpahẹ ọta rẹ ighọ, rere Obrorhiẹn na sa mrẹvughẹ sẹ wọ tẹ ẹdia 
rẹ ada sa vwẹ oguẹdjọ mu vwọ kẹwẹ. Obrorhiẹn na da vwẹ oguẹdjọ mu vwọ kẹwẹ, ọsa vuẹwẹ nẹ wọ 
hwẹ omamọ rẹ osa ọvo vwọ kẹ Ẹkuotọ rẹ champaign county ifọke rẹ ọwian rẹ ọguẹdijọ na. wọ hwosa 
rẹ ata nẹ wọ hwa na-a, asa ta nẹ wọ jẹ ọta rẹ aguare na fia, wo se kpẹ ekarọn (jail); yẹrẹ a san karọwẹ.  

Wo devwẹ enanọ kpahẹ Ẹgba wo vwori kpahẹ ẹrẹyọ rẹ oguẹdjọ, biko nọ. wọ da guọnọ ọke wọ vwọ 
reyẹ oguẹdjọ ro wọ jẹrẹ, aka kẹwẹ ọke wọ vwọ reyẹ oguẹdjọ.  

Oruchọ wẹ re vwo siẹbe sewe na tẹ ọre de muẹ ohwo kpẹn ẹkarọ-ọ, ẹkevuọvo ese howe (a san fani 
wẹ) obrorhiẹn na ka sa vwẹ oguẹdjọ mu vwọ kẹwẹ-ẹ. wọ vwẹ Ẹgba rẹ oguẹdjọ rẹ obọwẹ. Wọ da 
guọnọ mudia ke ọma wẹ. Wo guọnẹ oguẹdjọ-ọ; wo ji ghwe vwẹ ẹgba yena. Wọ da guọnọ tota kẹ 
oguẹdjọ  bọke wọ keyan obaro vwẹ ẹdjọ wẹ, jẹ ọmuwe ẹro wọ vuẹ Obrorhiẹn  na, kẹ a ka kẹwẹ, 
ọhavwẹre vwori-i, ẹdidjana ọvo wọ vẹ oguẹdjọ vwọ tota.  

PLEADING GUILTY OR NOT GUILTY   

WỌ DA RHỌVWẸ NẸ WỌ RIẸ ABE YẸRẸ WỌ RIẸ ABE-E,  

Wọ da vuẹ Obrorhiẹn na nẹ wọ guọnẹ ọke wọ vẹ ọguẹdjọ vwọ tota-a, nẹ wọ guọnọ mudia ke oma wẹ,  
Obrorhiẹn na kọ ka nọwẹ sẹ wọ guọnọ rhọvwẹ nẹ wọ riabẹ (wo ru chọ) gbenẹ wọ riabe-e (wo ru chọ- 
ọ). wọ da rhọvwe nẹ wo ru chọ, wo kuẹ Egba rẹ evwo guẹ/nyẹ ẹdjọ wẹ kufia, vẹ wọ rhọvwere nẹ egbe 
brorhiẹn.   

Ẹtiọye, ofori mamọ nẹ wọ riẹn ẹgba wẹ kpahẹ ẹdjọ eguo.  

 

RIGHT TO A JURY TRIAL  

ẸGBA WO VWORI RẸ   IDIAGUARE DE NYẸ ẸDJỌ WẸ   

Wọ da guọnọ ta nẹ wọ riẹ abe-e/wo ruchọ-ọ, wo vwẹ ẹgba itu rẹ Idiaguare vwo nyẹ ẹdjọ wẹ. Vwẹ 
Idiaguare vwo nyẹ ẹdjọ, eke muẹ ihwo ihwivẹ (ihwẹ gbẹ ivẹ) sane nẹ ihwọ ri vwẹ ẹbe rẹ avwọ guẹ okọ 
r’otọ (imoto) vẹ ẹbe rẹ evwo vọtu (ẹbe revwo rẹ asan vwẹ obo nyẹ ẹbe rẹ avwọ sanẹ ihwọ rẹ isuẹsun), 
vwẹ Ẹkuotọ rẹ champaign. Ada sanẹ Idiaguare na nu, kẹ ayẹ ka kerhọ rẹ edjemuo/odjemu rẹ ẹdjọ na, 
ayẹ vwọ ta nẹ omuayẹrọ sẹ wọ riabẹ yẹrẹ wọ riabe-e. Jọkpa nẹ otẹ ọhọre rẹ ayi ihwivẹ na, otẹ ayẹ ẹrọ 
de-ẹn, acha sa ta nẹ wọ riẹ abe-e. wọ da guọnọ nẹ idiaguarẹ nyẹ ẹdjọ rẹ ọtafẹ rẹ uwevwi rẹ ẹguare. 
Ọguẹdjọ mudia kẹwẹ-ẹ, wọ ka vwia/rhiẹ ẹdjo rẹ ese we vwẹ ọtafẹ rẹ aguare na, Asẹ ẹdjọ rẹ ese we 
vwẹ otafe rẹ aguare na, Obrorhiẹn na ko ke brẹ ẹde rẹ eke vwo guẹ ẹdjọ wẹ.  

Wọ da guọnẹ ẹdjọ eguo rẹ itu rẹ Idiaguare, jẹ oguẹdjọ mudia kẹwẹ-ẹ, biko mrẹvughe nẹ wẹwẹ ye ka 
diẹ oguẹdjọ rẹ ọma wẹ. Wẹwẹ ye ka jẹ Itu rẹ idiaguare, ka vuẹ itu rẹ idiaguare urhu rẹ Ofori, vẹ enene 
rẹ irhi rẹ ẹdjemuo vẹ obo rẹ oguẹdjọ ke nenẹ ayẹ.  

 

YOUR RIGHT TO A BENCH TRIAL 

 ẸGBA WO VWORI RẸ OBRORHIẸN ỌVO DE NYẸ, ẸDJỌ WẸ   

Wọ sa kpahiroro vrẹ Ẹgba wo vwori rẹ itu rẹ Idiaguare vwo nyẹ ẹdjọ wẹ, rere Obrorhiẹn  ọvon vwo wẹ 
guẹdjọ. Ọye ese ẹdjọ rẹ Obrorhiẹn nyori. Wọ da guọnẹ ẹdjọ rẹ Obrorhiẹn ọvo ke nyọ, osiẹbe rẹ 



uwẹvwi rẹ aguare re muẹ nẹ asan kpẹ asan ko ke brẹ ọke ẹdjọ na, ọmi rhẹ siẹ ẹbe ovuẹ vwo rhẹ we 
kpahẹ ẹdẹ vẹ ọke rẹ eke vwo guẹ ẹdjọ wẹ. Ẹbe rẹ ẹsi sewe diẹ ọrẹ ada san karẹ ohwo-o, yẹrẹ ẹbe rẹ 
oruchọ na diẹ ọrẹ ada san karẹ ohwo-ọ, yẹrẹ ẹbe rẹ oruchọ na diẹ ọrẹ wo de kpẹ uwevwi rẹ aguare-e, 
wọ sa vuẹ ayẹ nẹ eguẹdjọ wẹ vwẹ ovakpo rẹ adia rẹ osiẹbe rẹ itu rẹ ichurchi rẹ imoto (okọ rotọ) ẹgua, 
vwẹ ọtafe rẹ uwẹvwi rẹ aguare. Wo de wene asa rẹ wọ dia, irueru wẹ wo vwọ siẹ ẹbe rẹ ọvuẹ vwo rhẹ 
osiẹbe re aguare rẹ itu rẹ ichurhi imoto/okọ rẹ ọtọ ẹgua, wọ vuẹ asa kpọkpọ wọ dia vẹ ukeri rẹ ẹdjọ 
wẹ. Ọyena kọ ye ka chaye ukọ vwo siẹ ẹbe rẹ use rẹ ẹdjọ wẹ kpẹ asa rẹ ọgbarẹ rẹ wọ dia.  

  

YOUR RIGHTS AT TRIAL  

ẸGBA WỌ VWORI EDE GUẸDJỌ/EVUN RẸ AGUARE.   

Ọka rẹ ẹdjọ eguọ wọ jẹre eje, wọ vwẹ egba nana ẹde guẹ ẹdjọ wẹ. Ukpokpoma rẹ evwo dje muwẹ 
kokoroko nẹ wo ruchọ yẹrẹ wọ riẹ abẹ, ọyena owian rẹ ọro siẹ ẹbe sewe/ọrẹ ọmuwe kpẹ agaurẹ. 
Ukpokpoma na diẹ ọwẹ-ẹ wo vwo djẹvwia nẹ wo ruẹ ẹmuọvo-o/wọ riẹmuọvo-o. Wo vwẹ Ẹgba wọ 
vwọ mrẹ, vẹ wo mi nyo itu ri se iseri kpahẹ owẹ, vẹ ẹgba wọ vwọ nẹ iseri na enanọ/naye orhiẹn, ọyẹ 
wọ nẹ aye enanọ rẹ ifọri wọ vwọ davwẹ ayẹ ni sẹ ayi sẹ iseri rẹ uyọta vẹ ọrẹ ọgbarẹ, yẹrẹ iseri rẹ ọdiẹ  
uyọta-a, jẹ ọje gba-a.  

Wo vwẹ Ẹgba wo vwo djẹ obo re vwiarẹ, vẹ oseri mudia kẹwẹ. Ode wewe, ese sẹ iseri wẹ na ẹdjọ, 
yẹrẹ asa vuẹ aye nẹ aye vwia/rhe ẹdẹ vẹ ọke rẹ ẹdjọ eguo wẹ.  

Wo vwẹ Ẹgba wo vwo se iseri koma wẹ wọ da guọnọ. Ẹkẹvuọvo, wọ guọnọ siseri-i, yẹrẹ rha/kpahe yẹ 
enanọ rẹ obo re vwiare-e ohwo vuọvo, ka san gbawẹ nẹ wọ rhẹ enanọ na-a, jẹ ọbrohiẹn na yẹrẹ itu rẹ 
idiaguare na ka sa reyọvwiyọ nẹ wọ riẹ abe-e/wo ruchọ-ọ, fikiridie nẹ wo se iseri-i.  

 

YOUR RIGHTS UPON A GUILTY PLEA 

ẸGBA WO VWORI WỌ DA RẸ NẸ WO RUCHỌ YẸRẸ WỌ RIẸ ABẸ  

Wọ da guọnọ kpahiroro vrẹ Ẹgba na eje rẹ edjẹ kpahe na, wọ me rẹ nẹ wọ riabe yẹrẹ wo ruchọ vwẹ 
ota ẹsuọ rẹ eho ọvo (ifani ọvo), wo se ruẹ ọtiọyẹ. Eke nyẹ ẹdjọ na ugegeye rẹ evwo vughẹ Uchẹ rẹ eho 
na ka dia. Ajẹ ka vuẹwẹ nẹ wọ hwẹ osa rẹ aguare.  

Obrorhiẹn na sa nọwẹ kpahẹ urhi ẹcho na vẹ irueru rẹ imoto ẹgua wẹ. Asa nẹ Ẹkuotọ nẹ odjẹ uche 
r’eho (ifani) na. ode shevwiyọ ọtiọye wọ sa vuẹ Obrorhiẹn na nẹ ojẹ aguare vwẹ ẹro vwo tẹ ireuru wẹ. 
Ede vwiwe yẹ aguare da vwẹro vwo tẹ irueru wẹ, wo de ruẹ ọke na gba shevwiyọ, ẹbe rẹ urhi ẹcho na 
ke ruẹ emuọvo-o vwẹ irueru rẹ imoto wẹ ẹgua-a. Ede vwiwe yẹ aguare da vwẹro tẹ irueru wẹ, aka 
kẹwẹ ọke wọ vwọ hwẹ eho (ifani) wẹ na vẹ uchunu rọye. Wọ hwarọ vwẹ ọke rẹ ebru kẹwẹ-ẹ yẹrẹ ada 
rhọma siẹ ẹbe rẹ urhi ẹcho rẹ imọta ẹgua vwọ kẹwẹ, wo se kuẹ orhiẹ re bruru nẹ aguare vwẹ ẹro tẹ 
irueru wẹ na kufia, kẹ eke siẹ ẹguọghọ rẹ ẹyọrọ rẹ irhi kpahẹ irueru rẹ imoto ẹgua wẹ.  

Ọda diẹ nẹ ẹsi vwiyẹ ẹbe rẹ urhi ẹcho rẹ a kẹwẹ na nẹ ọravwọ rhiẹ aguare-e, jẹ eji siẹbe sewe nẹ wọ 
djẹ imoto vrẹ uroko ujẹ (20 milẹs) vwẹ unọke ọvo rọ vwẹ uche rẹ asa rẹ asan djẹ-ẹ, obo rẹ ọmavwẹre 
rẹ ede se vwiwe yẹ (wo de rugba) kẹ wọ reyẹ uyono/ irueru rẹ ọfọuma rẹ imoto ẹgua.  

Wọ vwọ riẹ sẹ wo rugba wọ sa reyẹ uyono na, wọ sa reyẹ ẹbe revwo siẹ ọde vwiyẹ  

Otọ, ro siẹ obo rifọri eje rẹ aguọnọre, nẹ asan iruo rẹ ọsiẹbe rẹ irhi rẹ imoto ẹgua.  



 

YOUR RIGHT TO APPEAL    

 ẸGBA WO VWORI WỌ SE VWO MUẸ ẸBE RẸ ẸDJỌ (MUẸ APPẸALI)  

Wọ sa nọ nẹ wo ke sẹ ọrẹ rẹ abẹ ẹriọ wọ rẹre reyọ uwrẹ rẹ ẹdẹ ọgban wọ vwọ rhọvwe nẹ wọ riẹ abẹ, 
wo ke siẹ ọnana yẹ ẹbe, wo mi rhẹ djẹ obo re sorọ. Kemu kemu rẹ ọsorọ ruwo vwi yẹ ẹbe wo vwo sẹ 
ẹdjọ na-a, wo ke se vwo muẹ ẹbe rẹ ẹdjọ-ọ (appẹali-i).  

Ada rhọvwe kẹwẹ nẹ wo sẹ ọrẹ wọ vwọ tanẹ wọ riẹ abẹ rẹyọ, ẹbe rẹ urhi ẹcho rẹ akpare kufia vẹrhẹ, 
asa reyẹ aye rhivwi rhe wo siẹ ẹbe rẹ ẹdjọ na-a, yẹrẹ wọ tanẹ arhoma nẹ orhiẹ wẹ rẹ ẹbruru na uwrẹ 
rẹ ẹdẹ ọgba rẹ ẹdẹ wo vwo kpẹ aguare-e, jẹ wo kuẹ Ẹgba wo vwo muẹ ẹbe rẹ ẹdjọ na kufia.  

  

WAIVER OF RIGHTS AND GUILTY PLEA  

ẸGBOBỌ NYẸ RẸ ẸGBA EVWORI VẸ ORẸ RẸ ABE ẸRIỌ  

Wọ da guọnọ rẹ nẹ wọ riẹ abẹ, biko vwẹ obọ nyẹn ẹbe rẹ ẹravwọ nana rẹ ẹsiri na: -  

Mi serẹ, ọje rovwẹ, Ẹgba mi vwori ẹjẹ, terẹ Ẹgba me vwọ reyẹ oguẹdjọ, ọrẹ itu rẹ Idiaguare yẹrẹ 
Obrorhiẹn de nyẹ ẹdjọ mẹ, jẹ me je guọnọ kpahẹ iroro vrẹ ẹgba na eje. Jokpa rẹ Ẹgba mẹ mi vwo muẹ 
ẹbe rẹ ẹdjọ (muẹ appẹali). Me rhọvwan/ me rẹ nẹ me riẹ abẹ vwẹ ọhore rẹ obo mẹ. Ohwo ọvuọvo 
gbavwẹ-ẹ, gueguvwe-e, yẹrẹ riẹriovwẹ vwẹ idjerhe vuọvo nẹ me rhọvwe/ rẹ nẹ me riẹ abe-e.  

  

Obo rẹ evwo sewẹdjọ ________________________________________________________________  

Eho: $_____________________ Vẹ osa rẹ aguare.  

Obrorhiẹn na ke sie uchunu rẹ eho na  

_________________________ 

Obọ ẹnyẹ ẹbe rẹ ọre siebe se 

 

_________________________ 

Orọ suota. 

